
„სსიპ-სოციალური მომსახურების სააგენტოს“ მონაცემთა ელექტრონული ბაზიდან სს „სადაზღვევო კომპანია ალფასთვის“ გარკვეული ინფორმაციის მიწოდების თაობაზე


ქ. თბილისი                                                                                               ____    ___________   _______ წ. 

საქართველოს შრომის, ჯანმრთელობისა და სოციალური დაცვის სამინისტრო (შემდგომში - „სამინისტრო“), წარმოდგენილი მინისტრის მოადგილის, ზაზა სოფრომაძის სახით; სსიპ - სოციალური მომსახურების სააგენტო (შემდგომში - „სააგენტო”), წარმოდგენილი დირექტორის მოადგილის, თენგიზ აბაზაძის სახით; სსიპ - მონაცემთა გაცვლის სააგენტო (შემდგომში - „მონაცემთა გაცვლის სააგენტო”), წარმოდგენილი __________________ სახით; სსიპ - საქართველოს დაზღვევის ზედამხედველობის სამსახური (შემდგომში - „ზედამხედველობის სამსახური“), წარმოდგენილი __________________ სახით;  და სს „სადაზღვევო კომპანია ალფა“ (შემდგომში - „სადაზღვევო კომპანია“), წარმოდგენილი __________________ სახით შემდგომში, ერთობლივად, მხარეებად წოდებულნი, 
„პერსონალურ მონაცემთა დაცვის შესახებ“ საქართველოს კანონის მე-5 მუხლის „ა“ და „თ“ ქვეპუნქტების და მე-6 მუხლის მე-2 პუნქტის,  „დაზღვევის შესახებ“ საქართველოს კანონის მე-4 მუხლის „ა“ ქვეპუნქტის და მე-9 მუხლის პირველი პუნქტის, „საყოველთაო ჯანდაცვაზე გადასვლის მიზნით გასატარებელ ზოგიერთ ღონისძიებათა შესახებ“ საქართველოს მთავრობის 2013 წლის 21 თებერვლის N36 დადგენილების მე-3 მუხლის მე-2 პუნქტის (საქართველოს მთავრობის 2017 წლის 30 ოქტომბრის N486 დადგენილებით განხორციელებული ცვლილების შესაბამისად წარმოდგენილი რედაქცია), საქართველოს შრომის, ჯანმრთელობისა და სოციალური დაცვის მინისტრის 2007 წლის 27 ივნისის N190/ნ ბრძანებით დამტკიცებული „საჯარო სამართლის იურიდიული პირის – სოციალური მომსახურების სააგენტოს დებულების“ მე-2 მუხლის მე-2 პუნქტის „პ“ ქვეპუნქტის, საქართველოს იუსტიციის მინისტრის 2009 წლის 22 დეკემბრის N228 ბრძანებით დამტკიცებული „საქართველოს იუსტიციის სამინისტროს მმართველობის სფეროში მოქმედი საჯარო სამართლის იურიდიული პირის – მონაცემთა გაცვლის სააგენტოს დებულების“ მე-4 მუხლის „ბ“ და „დ“ ქვეპუნქტების საფუძველზე, ვთანხმდებით შემდეგზე:	Comment by avtandil vasadze: პერსონალურის კომენტარი:

დასაზუსტებელია, რამდენად უნდა განვიხილოთ ეს ქვეპუნქტი მონაცემების დამუშავების საფუძვლად. კერძოდ, თუ ამ ხელშეკრულებით გათვალისწინებული წვდომა მონაცემთა დამმუშავებლების მიერ მომსახურების გასაწევად საჭირო არ არის, სასურველია ამოღებულ იქნას. სანაცვლოდ, მიზანშეწონილია დაემატოს ამავე კანონის მე-5 მუხლის „გ“ პუნქტი - კანონმდებლობით გათვალისწინებული მოვალეობის შესასრულებლად.	Comment by avtandil vasadze: გასავლელია პერსონალურთან

მუხლი 1. ხელშეკრულების მიზანი 
წინამდებარე ხელშეკრულების მიზანია, „სადაზღვევო კომპანიის“ მიერ, „საყოველთაო ჯანმრთელობის  დაცვის სახელმწიფო პროგრამით“ (შემდგომში - „პროგრამა“) გათვალისწინებულ მოსარგებლე პირთათვის (შემდგომში - „მონაცემთა სუბიექტი“) „პროგრამით“ დადგენილ პირობებზე დამატებით ჯანმრთელობის დაზღვევის მომსახურების გაწევისათვის და/ან ორმაგი დაზღვევის შემთხვევაში ასანაზღაურებელი ოდენობის გაანგარიშებისათვის, საჭირო ინფორმაციაზე წვდომა, „მონაცემთა სუბიექტის“ თანხმობის შემთხვევაში.	Comment by avtandil vasadze: პერსონალურის კომენტარი:

სასურველია, ფორმულირებას დაემატოს „მონაცემთა სუბიექტის თანხმობის შემთხვევაში“.

მუხლი 2. ხელშეკრულების საგანი
1. წინამდებარე ხელშეკრულების საგანს წარმოადგენს, „სააგენტოს“ მიერ ადმინისტრირებადი მონაცემთა ელექტრონული ბაზიდან (შემდგომში - „ბაზა“), „სადაზღვევო კომპანიისათვის“, ამ ხელშეკრულების პირველი მუხლით გათვალისწინებული მიზნის მისაღწევად, საჭირო მონაცემებზე (ინფორმაციაზე) წვდომის დაშვება (მიწოდება), „სამინისტროს“ და „მონაცემთა გაცვლის სააგენტოს“ ინფორმაციული ტექნოლოგიების ინფრასტრუქტურის/ელექტრონული სისტემის (შემდგომში - „ინფრასტრუქტურა“) მეშვეობით, „მონაცემთა სუბიექტის“ თანხმობის საფუძველზე.	Comment by avtandil vasadze: პერსონალურის კომენტარი:

აქაც მიზანშეწონილია დაემატოს „მონაცემთა სუბიექტის თანხმობის საფუძველზე“
2. „სააგენტოს“ მიერ „სადაზღვევო კომპანიისთვის“, ინფორმაციის მიწოდება ხორციელდება დროის რეალურ რეჟიმში (მყისიერად), ხელშეკრულებითა და ხელშეკრულების N1 დანართით (ელექტრონული ურთიერთობის პროტოკოლი) გათვალისწინებული პირობების შესაბამისად.

მუხლი 3. კავშირის უზრუნველყოფა 
1. „სადაზღვევო კომპანიისთვის“ ინფორმაციის მიწოდება ხორციელდება „სამინისტროს“ და „მონაცემთა გაცვლის სააგენტოს“ ინფრასტრუქტურის მეშვეობით, რომლებიც უზრუნველყოფენ მის გამართულ მუშაობასა და შეუფერხებლად გამოყენებას.
2. ინფორმაციის მისაწოდებლად მხარეთა შორის კავშირი მყარდება დახურული კერძო ქსელის (VPN) საშუალებით, რომელიც აიგება ინტერნეტ სერვისის პროვაიდერის საკომუნიკაციო არხების გამოყენებით. დახურული კერძო ქსელის აგებისას გამოყენებული ქსელური მოწყობილობა უნდა აკმაყოფილებდეს შემდეგ მინიმალურ მოთხოვნებს:
ა) მარშრუტიზაციისა და IPSec Tunnel ტექნოლოგიის მხარდაჭერა;
ბ) შიფრაციის პროტოკოლის 3DES მხარდაჭერა;
გ) ჰეშირების პროტოკოლის SHA მხარდაჭერა.
3. წინამდებარე ხელშეკრულების ამოქმედებიდან 10 (ათი) სამუშაო დღის ვადაში „სამინისტროს“ და „მონაცემთა გაცვლის სააგენტოს“ უფლებამოსილი წარმომადგენლები  ერთობლივად უზრუნველყოფენ დახურული კერძო ქსელის (VPN) კონფიგურირებას (გამართვას).

მუხლი 4. ინფორმაციის მოცულობა, მისი გამოთხოვის და მიწოდების პირობები 
1. „სადაზღვევო კომპანია“ უფლებამოსილია, „მონაცემთა სუბიექტებისათვის“ „პროგრამით“ დადგენილ პირობებზე დამატებით ჯანმრთელობის დაზღვევის მომსახურების გაწევისათვის და/ან ორმაგი დაზღვევის შემთხვევაში ასანაზღაურებელი ოდენობის გაანგარიშების მიზნით, ხელშეკრულების ფარგლებში, პირობების შესაბამისად, „სააგენტოსგან“ გამოითხოვოს მხოლოდ იმ „მონაცემთა სუბიექტების“ შესახებ ინფორმაცია, რომლებიც პირადად ან წარმომადგენლის მეშვეობით მიმართავენ მას, ჯანმრთელობის დაზღვევით სარგებლობის მიზნით (მათ შორის „სადაზღვევო კომპანიის“ მიერ ორმაგი დაზღვევის შემთხვევაში ასანაზღაურებელი ოდენობის გაანგარიშების მიზნით) და „სადაზღვევო კომპანიას“ გააჩნია „მონაცემთა სუბიექტების“ ინფორმირებული წერილობითი თანხმობა მათი პერსონალური მონაცემების (მათ შორის განსაკუთრებული კატეგორიის მონაცემები) დამუშავების შესახებ.	Comment by avtandil vasadze: პერსონალურის კომენტარი:

სასურველია „ხელშეკრულების საგანში“ დაკონკრეტდეს წვდომის მიზნები. ხოლო ამ პუნქტში რეფერირება გაკეთდეს შესაბამისი მუხლით განსაზღვრული მიზნით წვდომის შესაძლებლობაზე
2. ამ მუხლის პირველი პუნქტით გათვალისწინებულ ინფორმირებულ წერილობით თანხმობაში ჩაითვლება ნებისმიერი დოკუმენტი სადაც ნათლად და გარკვევით არის დაფიქსირებული კონკრეტული „მონაცემთა სუბიექტის“ ნება „სადაზღვევო კომპანიის“ მიერი, მისი პერსონალური მონაცემების (მათ შორის განსაკუთრებული კატეგორიის მონაცემები) დამუშავების თაობაზე, მისთვის „პროგრამით“ დადგენილ პირობებზე დამატებით ჯანმრთელობის დაზღვევის მომსახურების გაწევის და/ან ორმაგი დაზღვევის შემთხვევაში ასანაზღაურებელი ოდენობის გაანგარიშების მიზნით. 	Comment by avtandil vasadze: პერსონალურის კომენტარი:

ასევე, სასურველია, ხაზი გაესვას, რომ შესაბამის თანხმობის ფორმაში აუცილებლად უნდა მიეთითოს ინფორმაცია მონაცემთა დამუშავების მიზნის შესახებ. წინააღმდეგ შემთხვევაში, ის ვერ მიიჩნევა „პერსონალურ მონაცემთა დაცვის შესახებ“ საქართველოს კანონით გათვალისწინებულ საფუძვლად.

ამასთან მიზანშეწონილია, თანხმობის ფორმაში დაფიქსირებული იყოს რა სახის ინფორმაცია გამოითხოვება და საიდან.
3. „სადაზღვევო კომპანიის“ მიერ „სააგენტოსთვის“ გაგზავნილი მოთხოვნა უნდა შეიცავდეს „მონაცემთა სუბიექტის“ პირად ნომერს და დაბადების წელს.	Comment by avtandil vasadze: პერსონალურის კომენტარი:

რამდენიმე ვარიანტი განიხილებოდა შეხვედრებზე იმისთვის, რომ მაქსიმალურად შემცირებულიყო ბაზაზე არასანქცირებული შემთხვევები. მათ შორის, ეს საკითხი უნდა შეთანხმებულიყო სსგსს-სთანაც. ამ მონაცემებზე მოხდა შეჯერება?
4. ამ მუხლის მე-3 პუნქტით გათვალისწინებული მოთხოვნის საფუძველზე, „სადაზღვევო კომპანიას“, „მონაცემთა სუბიეიქტზე“ ინფორმაცია დაუბრუნდება დროის რეალურ რეჟიმში (მყისიერად),  ორი დამოუკიდებელი (სერვისით) მოცულობით:	Comment by avtandil vasadze: პერსონალურის კომენტარი:

რომელ შემთხვევაში რომელი სერვისი გამოიყენება  ამის წინასწარ განსაზღვრა თუ შესაძლებელია, უმჯობესია დაზუსტდეს ხელშეკრულებაშიც.
ა)  სერვისი N1 :
ა.ა)  სახელი;  
ა.ბ) გვარი; 
ა.გ) პირადი ნომერი; 
ა.დ)  დაბადების თარიღი;
ა.ე) „პროგრამით“ მოსარგებლე პირის კატეგორია; 
ა.ვ) სადაზღვევო კომპანიის/კომპანიების დასახელება, სადაც დაზღვეულია “მონაცემთა სუბიექტი“ (არსებობის შემთხვევაში).
ბ) სერვისი N2:
ბ.ა) პირადი ნომერი;  
ბ.ბ) დაბადების წელი; 
ბ.გ) სადაზღვევო კომპანიის/კომპანიების დასახელება, სადაც დაზღვეულია “მონაცემთა სუბიექტი“ (არსებობის შემთხვევაში) და შესაბამის სადაზღვევო კომპანიაში/კომპანიებში დაზღვევის დასაწყისი/დასასრული.
5. ამ მუხლის მე-4 პუნქტით გათვალისწინებული „ა“ და „ბ“ ქვეპუნქტებით  გათვალისწინებული ინფორმაციის (სერვისის) გამოძახება შესაძლებელია „სადაზღვევო კომპანიის“ მიერ, ინდივიდუალურად.
6. ამ მუხლის მე-4 პუნქტის „ა“ ქვეპუნტის ფარგლებში ინფორმაციის (სერვისის) გამოთხოვისას, „სადაზღვევო კომპანიის“ მიერ „სააგენტოში“ გაგზავნილი მოთხოვნის დასაშვები მაქსიმალური რაოდენობა 24 (ოცდაოთხი) საათის განმავლობაში არ უნდა აღემატებოდეს 10 000 (ათი ათასი), ხოლო ამავე პუნქტის „ბ“ ქვეპუნქტის ფარგლებში ინფორმაციის (სერვისის) გამოთხოვისას, მოთხოვნის დასაშვები რაოდენობა შეზღუდული არ არის.	Comment by avtandil vasadze: პერსონალურის კომენტარი:

ეს შეზღუდვა რითი არის განპირობებული? მხოლოდ ტექნიკური შესაძლებლობის გამო თუ უსაფრთხოების თვალსაზრისით? იმისთვის, რომ ბაზებზე არ მოხდეს არასანქცირებული ან/და არაკეთილსინდისიერი წვდომა, მაგალითად, არ მოხდეს ბაზები კოპირება, მიზანშეწონილია, დადგინდეს დღეში წვდომის მაქსიმალური რაოდენობა, რომელიც დამყარებული იქნება შესაბამის პრაქტიკაზე/სტატისტიკაზე.

მონაცემების უსაფრთხოების უზრუნველყოფის მიზნით, ასევე მიზანშეწონილია, საეჭვო ქმედებების შემთხვევებში ერთმანეთისთვის ცნობების ვალდებულების განსაზღვრა. მაგალითად, თუ არაგონივრული მოცულობით წვდომა დაფიქსირდა სააგენტომ გადაამოწმოს სადაზღვევოსთან აღნიშნული წვდომების მიზანი.

ასევე მიზანშეწონილია ხელშეკრულებით დადგინდეს   მხარეების მიერ მონაცემთა მიმართ შესრულებული ქმედებების ლოგირების ვალდებულება, რათა ყოველ კონკრეტულ შემთხვევაში აღირიცხოს ვის ქონდა წვდომა შესაბამის მონაცემებზე და როდის.
7. „სააგენტო“ პასუხისმგებელია ამ მუხლის მე-4 პუნქტით გათვალისწინებული მონაცემების სისწორეზე, მხოლოდ ინფორმაციის გაცემის მომენტისათვის (ინფორმაციის გაცემის თარიღი) „ბაზაში“ დაფიქსირებული მონაცემების შესაბამისობის კუთხით. 
8. ამ მუხლის მე-4 პუნქტის „ა.ვ.“ და „ბ.გ“ ქვეპუნქტებით გათვალისწინებული ინფორმაცია ეყრდნობა სხვადასხვა სადაზღვევო კომპანიის მიერ „ზედამხედველობის სამსახურისათვის“ მიწოდებულ ინფორმაციას, რომელზე წვდომაც „სააგენტოსთვის“ უზრუნველყოფილია რომელიც შემდგომში მიწოდებულია „სააგენტოსთვის“ „ზედამხედველობის სამსახურის“ მიერ. ამ ნაწილში, „ბაზაში“ არსებული ინფორმაციის სისწორეზე პასუხისმგებელია ინფორმაციის მომწოდებელი შესაბამისი სადაზღვევო კომპანია. 

მუხლი 5. მხარეთა  კომუნიკაციის პირობები
1. ხელშეკრულებით გათვალისწინებულ საკითხებზე „სააგენტო“ და „სადაზღვევო კომპანია“ ერთმანეთის ინფორმირებას ახდენენ მათ მიერ განსაზღვრული, უფლებამოსილი პირ(ებ)ის მეშვეობით, ელექტრონული ფოსტით ან/და სატელეფონო კომუნიკაციის გზით.
2. უფლებამოსილი პირ(ებ)ის განსაზღვრის (გამოყოფის) და/ან შეცვლის საკითხები რეგულირდება მხარისათვის წერილის გაგზავნით.

მუხლი 6. მხარეთა უფლება-მოვალეობანი
1. „სადაზღვევო კომპანია“ უფლებამოსილია:
ა) მოითხოვოს „მხარეებისაგან“ წინამდებარე ხელშეკრულებით ნაკისრი ვალდებულებების დაცვა;
ბ) ხელშეკრულებით გათვალისწინებული პირობებით, საჭიროების მიხედვით, არაერთჯერადად გამოითხოვოს და დროის რეალურ რეჟიმში (მყისიერად) მიიღოს მე-4 მუხლის მე-4 პუნქტით განსაზღვრული ინფორმაცია;
გ) „სააგენტოდან“ მიიღოს ინფორმაცია იმ საკანონმდებლო და/ან ადმინისტრაციულ/ორგანიზაციული ცვლილებ(ებ)ის შესახებ, რომლებიც გავლენას ახდენენ ამ ხელშეკრულების პირობებზე და/ან ცვლის ხელშეკრულების საგანს და/ან მიზანს, ამ ცვლილების ამოქმედებიდან 5 (ხუთი) სამუშაო დღის ვადაში.
2. „სადაზღვევო კომპანია“ ვალდებულია:
ა) განახორციელოს ხელშეკრულებით გათვალისწინებული კავშირის უზრუნველსაყოფად საჭირო ღონისძიებები;
ბ) არ დაუშვას „სააგენტოსაგან“ მიღებულ ინფორმაციაზე მესამე პირთა დაშვება (წვდომა), „სააგენტოსგან“ მიღებული ინფორმაციის მესამე პირებისათვის გადაცემა, გადაცემის მიზნით დამუშავება/სისტემატიზაცია ან/და სხვაგვარი ხელმისაწვდომობა, კოპირება/შენახვა (გარდა მოქმედი კანონმდებლობით პირდაპირ გათვალისწინებული შემთხვევებისა), როგორც ხელშეკრულების მოქმედების ვადის განმავლობაში, ისე მისი ვადის გასვლის შემდგომ;
გ) გამოთხოვილი მონაცემების დაცვის მიზნით, მიიღოს უსაფრთხოების შესაბამისი ზომები მათი არასანქცირებული ან/და შემთხვევითი დარღვევის, დაკარგვის, არასანქცირებული შეღწევის, შეცვლის ან გავრცელების წინააღმდეგ. ასევე, არ დაუშვას მათი დამუშავება ამ ხელშეკრულებით გათვალისწინებულ მიზანთან შეუთავსებელი გზით;
დ) აცნობოს „სააგენტოს“ იმ საკანონმდებლო და/ან ადმინისტრაციულ/ორგანიზაციული ცვლილებ(ებ)ის შესახებ, რომლებიც გავლენას ახდენენ ამ ხელშეკრულების პირობებზე და/ან ცვლის ხელშეკრულების საგანს და/ან მიზანს, ამ ცვლილების ამოქმედებიდან 5 (ხუთი) სამუშაო დღის ვადაში;
ე) აღრიცხოს მე-4 მუხლის მე-2 პუნქტით გათვალისწინებული დოკუმენტი (მათი შედგენის თარიღების მიხედვით) და მე-4 მუხლის მე-4 პუნქტით გათვალისწინებული სერვისით სარგებლობის შესახებ ინფორმაცია (სააგენტოსგან მიღებული „მონაცემთა სუბიექტის“ რეკვიზიტების და სერვისით სარგებლობის თარიღის/დროის მიხედვით). ამ პუნქტის შესაბამისად აღრიცხული დოკუმენტები და ინფორმაცია „სადაზღვევო კომპანიაში“ უნდა ინახებოდეს, „სადაზღვევო კომპანიის“ მიერ „ბაზიდან“ ინფორმაციის გამოთხოვის დღიდან არანაკლებ 1 (ერთი) წლის განმავლობაში;	Comment by avtandil vasadze: პერსონალურის კომენტარი:

აუცილებელია, განისაზღვროს სადაზღვევოს მხრიდან მიღებული ინფორმაციის წაშლის ვალდებულება. თუ სადაზღვევო, ბაზიდან მიღებულ ინფორმაციას 1 წელზე მეტი ვადით შეინახავს, ხოლო ინფორმაციის მიღების საფუძველს- თანხმობას 1 წლის შემდგომ გაანადგურებს, დავის შემთხვევაში, მხარეები ვერ დაადასტურებენ მონაცემთა გადაცემის და დამუშავების კანონიერებას.
ვ) მიაწოდოს „სააგენტოს“ ამ მუხლის მე-2 პუნქტის „ე“ ქვეპუნქტის შესაბამისად აღრიცხული დოკუმენტები და/ან ინფორმაცია, მოთხოვნიდან 3 (სამი) სამუშაო დღის ვადაში.
3. „სააგენტო“ უფლებამოსილია:
ა) მოითხოვოს „მხარეებისაგან“ წინამდებარე ხელშეკრულებით ნაკისრი ვალდებულებების დაცვა;
ბ) „პერსონალურ მონაცემთა დაცვის შესახებ“ საქართველოს კანონის შესაბამისად, მონაცემთა დამუშავების კანონიერებაზე კონტროლის განხორციელების მიზნით, „სადაზღვევო კომპანიას“ მოსთხოვოს ამ მუხლის მე-2 პუნქტის „ე“ ქვეპუნქტით გათვალისწინებული მონაცემების წარმოდგენა (კონკრეტული „მონაცემთა სუბიექტ(ებ)ის“ შესახებ ინფორმაცია/დოკუმნეტი შესაძლებელი მოთხოვნილ იქნეს არაერთჯერადად და შეუზღუდავად);	Comment by avtandil vasadze: პერსონალურის კომენტარი:

სასურველია განისაზღვროს გარკვეული პერიოდით მონიტორინგის აუცილებლობა და უფრო მეტად გაიწეროს ხელშეკრულებაში ამგვარი მონიტორინიგს წესი: ინფორმაციის მოთხოვნა/მიწოდების ფორმა, ვადები და ა.შ.
გ) „სადაზღვევო კომპანიისგან“ მიიღოს ინფორმაცია იმ საკანონმდებლო და/ან ადმინისტრაციულ/ორგანიზაციული ცვლილებ(ებ)ის შესახებ, რომლებიც გავლენას ახდენენ ამ ხელშეკრულების პირობებზე და/ან ცვლის ხელშეკრულების საგანს და/ან მიზანს, ამ ცვლილების ამოქმედებიდან 5 (ხუთი) სამუშაო დღის ვადაში;
დ) შეწყვიტოს მე-4 მუხლის მე-4პუნქტით გათვალისწინებული ინფორმაციის (მონაცემების) გაცემა (წვდომა), თუ მისთვის ცნობილი გახდა „სადაზრვევო კომპანიის“ მიერ ამ მუხლის მე-2 პუნქტის „ბ“ და/ან „გ“ ქვეპუნქტების დარღვევის ფაქტ(ებ)ი;
ე) მოსთხოვოს „სადაზღვევო კომპანიას“ მე-7 მუხლით გათვალისწინებული პირგასამტეხლოს და/ან მიყენებული ზიანის (ზარალი) ანაზღაურება (გადახდა).
4. „სააგენტო“ ვალდებულია:
ა) განახორციელოს ხელშეკრულებით გათვალისწინებული კავშირის უზრუნველსაყოფად საჭირო ღონისძიებები;
ბ) მონაცემთა წვდომაზე წინასწარ ცნობილი შეფერხებების ან ტექნიკური ცვლილების თაობაზე, აცნობოს „სადაზღვევო კომპანიას“, არაუგვიანეს 1 (ერთი) სამუშაო დღით ადრე;
გ) „სადაზღვევო კომპანიას“ ინფორმაცია მიაწოდოს დროის რეალურ რეჟიმში (მყისიერად), წინამდებარე ხელშეკრულების N1 დანართით გათვალისწინებული პირობებით, ინფორმაციის გაცემის მომენტისათვის (მონაცემების გაცემის თარიღი) „ბაზაში“ დაფიქსირებული მონაცემების მიხედვით;
დ) აცნობოს „სადაზღვევო კომპანიას“ იმ საკანონმდებლო და/ან ადმინისტრაციულ/ორგანიზაციული ცვლილებ(ებ)ის შესახებ, რომლებიც გავლენას ახდენენ ამ ხელშეკრულების პირობებზე და/ან ცვლის ხელშეკრულების საგანს და/ან მიზანს, ამ ცვლილების ამოქმედებიდან 5 (ხუთი) სამუშაო დღის ვადაში.
5. „ზედამხედველობის სამსახური“ უფლებამოსილია „სააგენტოსგან“ მოითხოვოს  მის მიერ მიწოდებული ინფორმაციის უცვლელად, ყოველგვარი ცვლილების/ჩასწორების გარეშე „ბაზაში“ ასახვა.
6.  „ზედამხედველობის სამსახური“„ზედამხედველობის სამსახური“ ვალდებულია დაზღვეულ პირთა შესახებ ინფორმაციაში ვალდებულია მის მიერ „სააგენტოსთვის“ მიწოდებულ ინფორმაციაში აღმოჩენილი შეცდომის/ხარვეზის/უზუსტობის შემთხვევაში,  დაუყოვნებლივ აღმოფხვარას იგი და საჭიროების შემთხვევაში აცნობის „სააგენტოს“ აცნობოს „სააგენტოს“ და გაასწოროს იგი.
7. „სამინისტრო“ უფლებამოსილია, მოითხოვოს „მხარეებისაგან“ წინამდებარე ხელშეკრულებით ნაკისრი ვალდებულებების დაცვა. 
8. „სამინისტრო“ ვალდებულია:
ა) უზრუნველყოს ხელშეკრულებით გათვალისწინებული კავშირის უზრუნველსაყოფად საჭირო ღონისძიებები, საკუთარი „ინფრასტრუქტურის“ გამართული მუშაობა და შეუფერხებლად გამოყენება;
ბ) მონაცემთა წვდომზე წინასწარ ცნობილი შეფერხებების ან ტექნიკური ცვლილების თაობაზე, აცნობოს „მხარეებს“, არაუგვიანეს 2 (ორი) სამუშაო დღით ადრე.
9. „მონაცემთა გაცვლილს სააგენტო“ უფლებამოსილია, მოითხოვოს „მხარეებისაგან“ წინამდებარე ხელშეკრულებით ნაკისრი ვალდებულებების დაცვა.
10. „მონაცემთა გაცვლის სააგენტო“ ვალდებულია:
ა) უზრუნველყოს ხელშეკრულებით გათვალისწინებული კავშირის უზრუნველსაყოფად საჭირო ღონისძიებები, საკუთარი ინფრასტრუქტურის გამართული მუშაობა და შეუფერხებლად გამოყენება;
ბ) არ დაუშვას „სააგენტოსაგან“ მიღებულ ინფორმაციაზე მესამე პირთა დაშვება (წვდომა), „სააგენტოსგან“ მიღებული ინფორმაციის მესამე პირებისათვის გადაცემა, გადაცემის მიზნით დამუშავება/სისტემატიზაცია ან/და სხვაგვარი ხელმისაწვდომობა (გარდა კანონმდებლობით გათვალისწინებული შემთხვევებისა), კოპირება/შენახვა, როგორც ხელშეკრულების მოქმედების ვადის განმავლობაში, ისე მისი ვადის გასვლის შემდგომ, წინააღმდეგ შემთხვვაში სრული პასუხისმგებლობა ეკისრება მას;
გ) მონაცემთა წვდომაზე წინასწარ ცნობილი შეფერხებების ან ტექნიკური ცვლილების თაობაზე, აცნობოს „მხარეებს“, არაუგვიანეს 2 (ორი) სამუშაო დღით ადრე.

მუხლი 7. მხარეთა პასუხისმგებლობა და დავის გადაწყვეტის წესი
1. მხარეთა შორის სადავო საკითხები წყდება მოლაპარაკების გზით, შეთანხმების მიუღწევლობის შემთხვევაში, დავას განიხილავს სასამართლო, საქართველოს კანონმდებლობით დადგენილი წესით.
2. ამ ხელშეკრულებით ნაკისრი ვალდებულებების შეუსრულებლობისთვის მხარეები პასუხს აგებენ საქართველოს კანონმდებლობის და წიანმდებარე ხელშეკრულებით დადგენილი პირობების შესაბამისად.
3. „სადაზღვევო კომპანია“ აცნობიერებს მისთვის გადასაცემი ინფორმაციის სამართლებრივ სტატუსს, პერსონალური მონაცემების დაცვის მნიშვნელობას, მისი დაცვისათვის საქართველოს კანონმდებლობით დადგენილ მოთხოვნებს და პასუხისმგებლობას იმასთან დაკავშირებით, რომ მის მიერ, მე-4 მუხლის მე-4 პუნქტით გათვალისწინებული ინფორმაცია დამუშავდება მხოლოდ წინამდებარე ხელშეკრულების მიზნებისათვის, ხელშეკრულებით გათვალისწინებული პირობების შესაბამისად. პასუხისმგებლობა „მონაცემთა სუბიექტის“ პერსონალური მონაცემების (მათ შორის განსაკუთრებული კატეგორიის მონაცემები) გამოთხოვის კანონიერებაზე, მიღებული ინფორმაციის დამუშავებაზე და ამ მონაცემების კონფიდენციალობის დაცვაზე ეკისრება „სადაზღვევო კომპანიას“.	Comment by avtandil vasadze: პერსონალურის კომენტარი:

მასვე ეკისრება პასუხისმგებლობა მონაცემების გამოთხოვის კანონიერებაზე, მიღებული ინფორმაციის გადამუშავებაზე და მნიშვნელოვანია, ამაზეც მოხდეს ხაზგასმა
4. ამ ხელშეკრულების მე-4 მუხლის პირველი პუნქტით გათვალისწინებული ვალდებულების („მონაცემთა სუბიექტების“ ინფორმირებული წერილობითი თანხმობის არსებობა) შეუსრულებლობის შემთხვევაში „სადაზღვევოს კომპანიას“ დაეკისრება პირგასამტეხლო თითოეული ასეთი დარღვევისათვის  500 (ხუთასი) ლარის ოდენობით.
5. ამ ხელშეკრულების მე-6 მუხლის მე-2 პუნქტის „ბ“, „გ“ და „ე“ ქვეპუნქტებით განსაზღვრული ვალდებულებების დარღვევის ან/და არაჯეროვანი შესრულებისათვის, „სადაზღვევოს კომპანიას“ დაეკისრება პირგასამტეხლო თითოეული ასეთი დარღვევისათვის/არაჯეროვანი შესრულებისათვის 500 (ხუთასი) ლარის ოდენობით, რომლის გადახდა განხორციელდება „სააგენტოს“ მიერ მითითებულ ანგარიშზე. აღნიშნული პირგასამტეხლოს გადახდა არ ათავისუფლებს „სადაზღვევო კომპანიას“ საქართველოს კანონმდებლობით გათვალისწინებული ზიანის ანაზღაურების ვალდებულებისაგან.
6. ამ ხელშეკრულების მე-6 მუხლის მე-2 პუნქტის „ვ“ ქვეპუნქტით განსაზღვრული ვალდებულებების დარღვევის ან/და არაჯეროვანი შესრულებისათვის, „სადაზღვევოს კომპანიას“ დაეკისრება პირგასამტეხლო ყოველა ვადაგადაცილებულ სამუშაო დღეზე 500 (ხუთასი) ლარის ოდენობით.
7. ამ მუხლის მე-4 და მე-5 პუნქტებით გათვალისწინებულ თითოეულ დარღვევაში იგულისხმება ერთი „მონაცემთა სუბიექტი“.
8. „სადაზღვევო კომპანიის“ მიერ ამ მუხლის მე-4 და/ან მე-5 პუნქტებით გათვალისწინებული პირგასამტეხლოს გადახდა არ გამორიცხავს საქართველოს კანონმდებლობით გათვალისწინებული პასუხისმგებლობის სხვა ზომის გამოყენების შესაძლებლობას, კერძოდ, „სადაზღვევო კომპანიის“ მიერ ნაკისრი ვალდებულებ(ებ)ის დარღვევის შემთხვევაში, კომპეტენტური ადმინისტრაციული ორგანოს მიერ „სააგენტოს“ დაჯარიმების შემთხვევაში, „სადაზღვევო კომპანია“ უნაზღურებს „სააგენტოს“ მიყენებულ ზიანს (ზარალს).

მუხლი 8. ფორსმაჟორი
1. ხელშეკრულების საფუძველზე არც ერთი „მხარე“ არ აგებს პასუხს მეორე „მხარის“ წინაშე და თავისუფლდება პასუხისმგებლობისაგან ვალდებულებების შეუსრულებლობის ან არასათანადოდ (ნაწილობრივ) შესრულების გამო, თუ ამის მიზეზი გახდა საგანგებო ხასიათის მქონე გადაულახავი ძალა (ფორსმაჟორი), რომლის წარმოშობაზე ხელშეკრულების მონაწილე „მხარეები“ პასუხს არ აგებენ და რომლის არსებობის ან წარმოშობის შესახებ ხელშეკრულების დადების მომენტში არ შეეძლოთ სცოდნოდათ და თუ ასეთი გარემოება პირდაპირ და უშუალო ზემოქმედებას ახდენენ ხელშეკრულებით ნაკისრი ვალდებულების შესრულებაზე.
2. გადაულახავ ძალად ჩაითვლება შემდეგი (და არა მხოლოდ):  
ა) სტიქიური უბედურებანი (ხანძარი, წყალდიდობა, მიწისძვრა, შტორმი და სხვა);
ბ) გამოცხადებული ან გამოუცხადებელი ომი, სამოქალაქო არეულობა, ნებისმიერი სახის საომარი მოქმედებები, საგანგებო მდგომარეობა;  
გ) ეპიდემიები;
დ) ბლოკადა ან ნებისმიერი ეკონომიკური ემბარგო;
ე) ხელისუფლების ნებისმიერი ერთეულის ან ხელისუფლების მიერ საამისოდ კომპეტენტურად განსაზღვრული ორგანოს გადაწყვეტილება და ისეთი ნორმატიული აქტის გამოცემა, რომელიც ზემოქმედებს მხარეების მიერ ხელშეკრულებით ნაკისრი ვალდებულებების შესრულებაზე და ცვლის, წყვეტს ან აჩერებს ხელშეკრულების დებულებებსა და პირობებს.
3. ფორს-მაჟორული მოვლენა დადასტურებული უნდა იქნეს კომპეტენტური ორგანოს მიერ.
4. ფორს-მაჟორული მოვლენების წარმოშობის შესახებ მხარემ დაუყოვნებლივ უნდა აცნობოს მეორე მხარეს მის ხელთ არსებული საკომუნიკაციო საშუალებით (ტელეფონი, ფოსტა, ფაქსი, ელექტრონული ფოსტა, კურიერი და სხვა).
5. ფორს-მაჟორული გარემოებების არსებობა ავტომატურად არ იწვევს ხელშეკრულების გაუქმებას. მხარეები ვალდებულნი არიან განსაზღვრონ წინამდებარე ხელშეკრულების ფორს-მაჟორულ მოვლენებთან მისადაგების საკითხი.
6. ფორს-მაჟორული გარემოებების შეწყვეტისთანავე მხარეები დაუყოვნებლივ აგრძელებენ ხელშეკრულებით ნაკისრი ვალდებულებების შესრულებას. 
7. ფორს-მაჟორული გარემოებების არსებობის პირობებში, ვალდებულებების შესრულების პერიოდი შეჩერდება იმ დროით, რა დროსაც გასტანა ასეთმა გარემოებებმა თუ მხარეთა შორის არ იქნა მიღწეული სხვაგვარი შეთანხმება.
8. მხარე არ თავისუფლდება პასუხისმგებლობიდან, თუ კი ფორსმაჟორული მოვლენის დადგომა გამოწვეულია მისი ბრალით.

მუხლი 9. ხელშეკრულების მოქმედების ვადა, შეწყვეტა და მასში ცვლილებები	Comment by avtandil vasadze: პერსონალურის კომენტარი:

აჯობებს ხელშეკრულების შეწყვეტა იყოს პასუხისმგებლობის ერთ-ერთი საფუძველი, თუ სადაზღვევო არ შეასრულებს ამ ხელშეკრულებით ნაკისრ ვალდებულებებს, მაგალითად რამდენიმეჯერ გამოვლინდება დარღვევის ფაქტი, სახელმწიფოს მხარე იყო უფლებამოსილი შეწყვიტოს და დააკისროს ადეკვატური სანქცია, მაგალითად, მინიმუმ იმ ხარჯების ოდენობით, რაც ამ პროექტის მიზნებისთვის დახარჯა.
1. წინამდებარე ხელშეკრულება ძალაში შედის მხარეთა ხელმოწერის დღიდან და მოქმედებს 2019  წლის 31 დეკემბრის ჩათვლით.
2. თუ ამ მუხლის პირველი პუნქტით განსაზღვრული ვადის გასვლამდე, 1 (ერთი) კალენდარული თვის ვადაში, „სადაზღვევო კომპანია“ წერილობით გამოთქვამს ხელშეკრულების გაგრძელების სურვილს, ამ ხელშეკრულების მოქმედება ავტომატურად, ხელშეკრულებაში ცვლილების შეტანის გარეშე, იქნება გაგრძელებული 1 (ერთი) კალენდარული წლით. ამ პუნქტით გათვალისწინებული პროცედურა მოქმედებს ყოველი მომდევნო 1 (ერთი) წლიანი მოქმედების ვადის ამოწურვისას.
3. წინამდებარე ხელშეკრულება შესაძლებელია შეწყდეს ურთიერთშეთანხმებით. შეწყვეტა შესაძლებელია ასევე, ხელშეკრულების ერთ-ერთი მხარის ინიციატივით, უპირობოდ, ნებისმიერ დროს, ხელშეკრულების დანარჩენ მხარეთათვის, შეწყვეტამდე 15 (თხუთმეტი) კალენდარული დღით ადრე,  წერილობითი შეტყობინების გაგზავნის გზით. აღნიშნული ვადის გასვლისთანავე ხელშეკრულება ითვლება შეწყვეტილად.
4. ამ მუხლის პირველი და მე-3 პუნქტით გათვალისწინებული პირობების გარდა ხელშეკრულება შეიძლება აგრეთვე შეწყდეს „სადაზღვევო კომპანიის“ მიერ ხელშეკრულებით ნაკისრი ვალდებულებ(ებ)ის  სისტემატური დარღვევის შემთხვევაში.
5. ამ მუხლის მე-4 პუნქტით გათვალისწინებულ შემთხვევაში ხელშეკრულება შეწყვეტილად ითვლება „სააგენტოს“ მიერ „სადაზღვევო კომპანიის“ წერილობითი ინფორმირებისთანავე; მას შემდეგ რაც „სადაზღვევო კომპანია“ გაფრთხილებული იყო, ხელშეკრულებით ნაკისრი ვალდებულებ(ებ)ის  სისტემატური დარღვევის თაობაზე და მიუხედავად ამისა იგი მაინც ვერ/არ უზრუნველყოფს ხელშეკრულების პირობების დაცვას.
[bookmark: _GoBack]6. წინამდებარე ხელშეკრულებაში ცვლილებ(ებ)ის და დამატებ(ებ)ის შეტანა დასაშვებია „მხარეთა“ ერთობლივი წერილობითი შეთანხმებით.
75. ხელშეკრულების მხარეები უფლებამოსილნი არიან მოითხოვონ ხელშეკრულების მისადაგება შეცვლილი გარემოებებისადმი.

მუხლი 10.  სხვა პირობები
1. „მხარეები“ ხელმძღვანელობენ ურთიერთპატივისცემის პრინციპით და თანამშრომლობის გაღრმავების სურვილით.
2. ხელშეკრულების „მხარეები“ ვალდებულნი არიან გაუფრთხილდნენ თითოეულის სახელს, საქმიან რეპუტაციას და ღირსებას.
3. მხარეები ვალდებულნი არიან დაიცვან ერთობლივი საქმიანობის შედეგად მათთვის ცნობილი მეორე მხარის კონფიდენციალური ინფორმაცია. კონფიდენციალობის დარღვევად არ ჩაითვლება შემთხვევა, როდესაც ინფორმაციის გამჟღავნება წარმოადგენს კანონის ან კანონის საფუძველზე ხელისუფლების რომელიმე ორგანოს მიერ გამოცემული აქტის მოთხოვნას.
4. ხელშეკრულების მხარეებს არა აქვთ უფლება გააკეთონ განცხადება მეორე მხარის მიერ ხელშეკრულების შეუსრულებლობის, ხელშეკრულების პირობების დარღვევის შესახებ და ა.შ., თუ წინასწარ არ მოხდა შესაბამისი საკითხის ერთობლივი შესწავლა და შესაბამისი ფაქტების დადასტურება.
5. ხელშეკრულების რომელიმე ნორმის (მუხლი, პუნქტი) ბათილად ან გაუქმებულად გამოცხადება არ იწვევს მთლიანად ხელშეკრულების ბათილობას ან გაუქმებას. იმ შემთხვევაში, თუ ხელშეკრულების რომელიმე ნორმის (მუხლის, პუნქტის) ბათილობის/გაუქმების საფუძველია საქართველოს კანონმდებლობაში განხორციელებული ცვლილება, რაც ამოქმედდა წინამდებარე ხელშეკრულების ხელმოწერის შემდეგ, მხარეები ვთანხმდებით, რომ ამ შემთხვევაში არ არის სავალდებულო ხელშეკრულებაში კორექტირების შეტანა შეთანხმებით, ხოლო ბათილად/გაუქმებულად გამოცხადებული ხელშეკრულების ნორმის (მუხლის, პუნქტის) ნაცვლად მხარეები იხელმძღვანელებენ საქართველოს მოქმედი კანონმდებლობით.
6. ხელშეკრულების N1 დანართში ასახულია მხარეთა შორის ელექტრონული ურთიერთობის პროტოკოლი, რომელიც დაერთვის წინამდებარე ხელშეკრულებას და წარმოადგენს მის განუყოფელ ნაწილს.
7. წინამდებარე ხელშეკრულების ფარგლებში მხარეთა შორის ინფორმაციის გაცვლა, შეტყობინების გაგზავნა და ა.შ. შესაძლებელია განხორციელდეს როგორც წერილის გაგზავნით, ისე ელექტრონული ფოსტის მეშვეობით.
8. წინამდებარე ხელშეკრულება დადებულია საქართველოს კანონმდებლობის შესაბამისად და ინტერპრეტირებული იქნება საქართველოს კანონმდებლობის მიხედვით. წინამდებარე ხელშეკრულებით გაუთვალისწინებელი საკითხები რეგულირდება საქართველოს მოქმედი კანონმდებლობით.


მუხლი 11. მხარეთა რეკვიზიტები
	
	საქართველოს შრომის, ჯანმრთელობისა და სოციალური დაცვის სამინისტრო
მის.: ქ. თბილისი, აკ. წერეთლის გამზირი N144
საიდენტიფიკაციო კოდი: 211333957 

	
__________________________________
ზაზა სოფრომაძე
მინისრის მოადგილე



	სსიპ - სოციალური მომსახურების სააგენტო
მის.: ქ. თბილისი, აკ. წერეთლის გამზირი N144
საიდენტიფიკაციო კოდი: 202178927

	__________________________________
თენგიზ აბაზაძე
დირექტორის მოადგილე



	სსიპ - მონაცემთა გაცვლის სააგენტო
მის.: ქ. თბილისი, 0186, უნივერსიტეტის ქუჩა N50
საიდენტიფიკაციო კოდი: 204577699



	__________________________________



	სსიპ - საქართველოს დაზღვევის სახელმწიფო ზედამხედველობის სამსახური
მის.: ქ. თბილისი, პ. ინგოროყვას ქუჩა N7
საიდენტიფიკაციო კოდი: 205305025


	__________________________________
კონსტანტინე სულამანიძე
სამსახურის უფროსი

	სს „ “
მის.: 
საიდენტიფიკაციო კოდი: 
	__________________________________

